भारत सरकार
वित्त मंत्रालय 
वित्तीय सेवाएं विभाग
राज्य सभा 
अतारांकित प्रश्न संख्या 2118
(जिसका उत्तर 01 जनवरी, 2019/11 पौष, 1940 (शक) को दिया जाना है)
देश के सुदूर भागों में बैंकों की शाखाएं
2118.
श्री हिशे लाचुंगपाः 
क्या वित्त मंत्री यह बताने की कृपा करेंगे किः
(क)
पिछले तीन वर्षों के दौरान देश के विभिन्न भागों में खोली गई बैंकों की शाखाओं का ब्यौरा क्या है; और
(ख)
सरकार देश के सुदूर भागों में बैंकों की शाखाएं खोलने का किस प्रकार विचार रखती है, तत्संबंधी ब्यौरा क्या है?
उत्तर
वित्त मंत्रालय में राज्य मंत्री (श्री शिव प्रताप शुक्‍ल)
(क): भारतीय रिजर्व बैंक (आरबीआई) द्वारा सूचित किए गए अनुसार, विगत तीन वर्ष के दौरान वाणिज्यिक बैंकों द्वारा खोली गई शाखाओं की संख्‍या निम्‍नानुसार दी गई है:-
	2015-16
	2016-17
	2017-18
	2018-19 (30.06.2018 तक)

	9,040
	5,308
	3,952
	1,682


(ख): “शाखा प्राधिकार नीति के युक्तिकरण” के संबंध में आरबीआई के दिनांक 18.5.2017 के मौजूदा दिशानिर्देशों के अनुसार, आरबीआई ने प्रत्येक मामले में उसके पूर्व अनुमोदन के बिना देश में किसी भी स्थान पर बैंकिंग आउटलेट खोलने के लिए घरेलू अनुसूचित वाणिज्यिक बैंकों (क्षेत्रीय ग्रामीण बैंकों को छोड़कर) को सामान्य अनुमति दी है, बशर्ते कि वित्तीय वर्ष के दौरान खोली गई बैंकिंग आउटलेट की कुल संख्या का कम से कम 25 प्रतिशत 10,000 से कम आबादी वाले बैंक-रहित ग्रामीण केंद्रों (टियर 5 और 6) में खोली जाएं।

इस उद्देश्‍य के लिए, पूर्वोत्‍तर राज्‍यों और सिक्‍कि‍म के किसी टियर 3 से टियर 6 केंद्रों (50,000 से कम जनसंख्‍या वाले केंद्र) में खोले गए ‘बैंकिंग आउटलेट्स’ के साथ-साथ भारत सरकार द्वारा समय-समय पर यथा अधिसूचित वामपंथी उग्रवाद (एलब्‍डल्‍यू) से प्रभावित जिलों के किसी टियर 3 से 6 केंद्र में खोले गए बैंकिंग आउटलेट को बैंक रहित ग्रामीण केंद्रों में बैंकिंग आउटलेट खोलने के बराबर माना जाता है।
*****
